ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

N – Ա

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N186-Ա ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին և 5-րդ մասերը՝ Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2017 թվականի փետրվարի 23-ի` «Ներդրումային ծրագրի շրջանակներում «Ավալանժ» սահմանափակ պատասխանատվությամբ ընկերու​թյան կողմից ապրանքների ներմուծման դեպքում մաքսային և հարկային մարմինների կողմից հաշվարկված ավելացված արժեքի հարկի գումարների վճարման ժամկետը երեք տարի ժամկետով հետաձգելու մասին» N 186-Ա որոշման հավելվածում կատարել հետևալ լրացումները և փոփոխությունը.
1) 13-րդ կետից հետո լրացնել 14 և 15-րդ կետեր՝ հետևյալ բովանդակությամբ.

«

	14
	0602
	Վարդեր՝ պատվաստված կամ չպատվաստված
	հատ
	7065
	Նիդեռլանդներ/ Նիդեռլանդներ
	6 813 173

	15
	0602
	Վարդեր՝ պատվաստված կամ չպատվաստված
	հատ
	5000
	Գերմանիա/ 

Գերմանիա
	4 969 152


»

2)
 «Ընդամենը» պարբերության «47 518 846» թիվը փոխարինել «59 301 171» թվով։

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ՎԱՐՉԱՊԵՏ

ԿԱՐԵՆ ԿԱՐԱՊԵՏՅԱՆ

ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N186-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ՄԱՍԻՆ
1. Անհրաժեշտությունը

Սույն որոշման նախագծի ընդունումը պայմանավորված է «Ավալանժ» ՍՊ ընկերության կողմից` ՀՀ կառավարության 2017 թվականի փետրվարի 23-ի N186-Ա որոշման համաձայն ներդրումային ծրագրի շրջանակներում իրականացվող աշխատանքների` ներմուծվող ապրանքների ցանկի հստակեցման անհրաժեշտությամբ:

2. Ընթացիկ իրավիճակը և խնդիրները

Ընկերությունը ներդրումային ծրագրի շրջանակներում նախատեսում է Արագածոտնի մարզի Ագարակ գյուղում զբաղվել ջերմոցային տնտեսությամբ, որտեղ կաճեցնի բարձրակարգ վարդեր։
Ընկերության կողմից տեղի է ունեցել տեխնիկական վրիպակ ներմուծվող սարքավորումների մասով, որի արդյունքում անհրաժեշտություն է առաջացել համապատասխան փոփոխությունը և լրացումները իրականացնել որոշման հավելվածում՝ համալրելով ևս երկու սարքավորումով:

Վերոնշյալ գործունեության կազմակերպման համար ներմուծվող ապրանքների մասով ակնկալվում է ԱԱՀ-ի գումարների երեք տարի ժամկետով հետաձգում:

3. Տվյալ բնագավառում իրականացվող քաղաքականությունը

Ներդրումների ներգրավում, նոր տեխնոլոգիանների ներդրման խթանում և աշխատատեղերի ստեղծում:  

4. Կարգավորման նպատակը և բնույթը

5. Նախագծի մշակման գործընթացում ներգրավված ինստիտուտները և անձինք

Նախագիծը մշակվել է ՀՀ տնտեսական զարգացման և ներդրումների նախարարության կողմից:

6. Ակնկալվող արդյունքը

Ներկայացված ներդրումային ծրագրի շրջանակներում ընկերությունը նպատակադրված է կատարել ընդհանուր շուրջ 160 մլն ՀՀ դրամի չափով ներդրում, որից սարքավորումների համար նախատեսված գումարը կկազմի մոտ 59,3 մլն ՀՀ դրամը։
Վերոնշյալ ներդրումների շնորհիվ հնարավոր կլինի ներդնել ժամանակակից սարքավորումներ:

Ներդրումային ծրագրի իրագործման արդյունքում կստեղծվի մոտ 20 աշխատատեղ` միջին աշխատավարձը կազմելով 2017թ.– 165 հազ. ՀՀ դրամ, 2018թ.- 173 հազ. ՀՀ դրամ և 2019թ.-182 հազ. ՀՀ դրամ:
7․ Այլ տեղեկություններ (եթե այդպիսիք առկա են)
ԱՄՓՈՓԱԹԵՐԹ

«ԱՎԱԼԱՆԺ» ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅԱՆ ՆԵՐԴՐՈՒՄԱՅԻՆ ԾՐԱԳՐԻ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ
	Հ/Հ
	Առարկության, առաջարկության հեղինակը¸ գրության ստացման ամսաթիվը, համարը
	Առարկության. առաջարկության բովանդակությունը
	Եզրակացություն, կատարված փոփոխությունները

	
	1
	2
	3

	1
	ՀՀ ԿԱ պետական եկամուտների կոմիտե 
01/3-2/9674-17 
2017-03-24

	Հայաստանի Հանրապետության կառա​վա​րութ​յան 2017 թվականի փետրվա​րի 23-ի թիվ 186-Ա որոշման հավելվածով հաստատված` «Ավալանժ» սահմանափակ պատասխանատվությամբ ընկե​րու​թյան կող​​մից ներմուծվող ապրանքերի ցանկում լրացումներ կատա​րելու մասին «Ավալանժ» ՍՊԸ առաջարկության վերաբերյալ հայտնում ենք  հետևյալը.

ՀՀ կառավարության 2011 թվականի օգոստոսի 4-ի թիվ 1119-Ն որոշ​ման 1-ին կետի 2-րդ ենթակետով հաստատված հավելվածով սահ​ման​ված կար​գի (այ​սուհետ` Կարգ) 4-րդ կետի համաձայն` Կարգի իմաստով ներմուծվող ապրանքների ցանկում չեն կարող ներառվել տվյալ գործունեության յուրաքանչյուր փուլի համար հումք հանդիսացող ապրանքները: Մինչդեռ, ընկերության կողմից ներմուծվող ապրանքների ցանկում ավելացվող 14-րդ և 15-րդ տողերում նշված` ԱՏԳ ԱԱ 0602 ապրանքային խմբին դասվող ապրանքատեսակները (վարդեր` պատվաստված կամ չպատվաստված), ներդրումային ծրագրի ուղղվածության տեսանկյունից դիտարկելիս (վարդաբուծություն), տվյալ գործունեության համար կարող են հանդիսանալ որպես հումք:

Ելնելով վերոգրյալից` հայտնում ենք, որ ներմուծվող ապրանքերի ցանկում լրացումներ կատա​րելու մասին «Ավալանժ» ՍՊԸ առաջարկը հակասում է Կարգի 4-րդ կետով սահմանված պահանջին, հետևաբար, նշյալ ցանկում ավելացվող 14-րդ և 15-րդ տողերը անհրաժեշտ է հանել:
	Չի ընդունվել։

Կցվում է ընկերության կողմից գրությունը:


	2
	ՀՀ ֆինանսների նախարարություն 01/2-5/5470-17 

2017-03-28 


	ՀՀ ֆինանսների նախարարությունը քննարկել է «Ավալանժ» սահմանափակ պատաս​խա​նատ​վությամբ ընկերության կողմից ՀՀ կառավարության աշխատակազմ ներկայացված` ներ​դ​ր​ու​​մա​յին ծրագրերի շրջանակներում ներմուծվող ապրանքների համար հաշվարկված ավելաց​ված արժեքի հարկի վճարման ժամկետը երեք տարի ժամկետով հետաձգելու նպատակով ընդուն​ված` ՀՀ կառավարության 2017 թվականի փետրվարի 23-ի թիվ 186-Ա որոշման մեջ փոփոխություն կատարելու դիմումը, որի վերաբերյալ դիտողություններ և առաջարկություններ չկան:
	Ընդունվել է ի գիտություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 

ՏՆՏԵՍԱԿԱՆ ԶԱՐԳԱՑՄԱՆ 

ԵՎ ՆԵՐԴՐՈՒՄՆԵՐԻ ՆԱԽԱՐԱՐ




                                                                                                      ՍՈՒՐԵՆ ԿԱՐԱՅԱՆ

ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N186-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերի ընդունման անհրաժեշտություն չի առաջանում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՓԵՏՐՎԱՐԻ 23-Ի N186-Ա ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

Նախագիծն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում։

Կատարող` Արդյունաբերության զարգացման վարչություն 
Ալեքսանդր Բալբաբյան 011 597-146

